
Andoaingo Udala

Zerbitzu kontratua

Xedea: Rikardo Arregi Kazetaritza Saria iragartzeko egingo den ekitaldi publikoaren diseinua eta kudeaketa

Jardunbidea: Zerbitzu kontratua.

Izapidetzea: Ohikoa.

Andoaingo Udala

Baldintza Teknikoen Agiria

EUSKARA ZERBITZUA

1.- HELBURUA

Kontratu honen helburua da urtean behin, azaroan normalean, Andoaingo Bastero Kulturgunean egiten
den Rikardo Arregi Sarien ekitaldia diseinatzeko, ekoizteko eta zuzentzeko laguntza teknikoa bideratzea.

Ekitaldia Bastero Kulturguneko auditorioan gauzatzen da, eta kultur arloko agintariak eta ordezkariak,
herritarrak eta komunikabideak bertaratzea aurreikusten da, 150 lagun, gutxi gora behera.

Sarietan bi atal daude, Kazetaritzari dagokiona eta Komunikazioari dagokiona, eta bi sari horietaz gain
Epaimahaiaren Aipamen Berezia ere egon daiteke. Hiru sariak entregatu, eta tartean musika, dantza edo
bestelako ekintza artistikoak sartuko dira, gutxienez 50 minutu eta gehienez 60 minutuko ekitaldia sortu
arte. Era berean ETBk grabatu edota zuzenean emitituko du.

2. - LANAREN ZEREGINAK

Honako lanak izango ditu enpresak bere gain:

e Sari banaketa ekitaldiaren diseinua.

e Udalak duen aurrekontuaren barruan, aukeratzea eta lotzea aurkezlea eta aktuazioak.

e Udalak duen aurrekontuaren barruan, agertokia diseinatzea eta egokitzea.

e Gidoia eta eskaleta egitea.

e Ekitaldian proiektatuko diren 3 ikusentzunezkoen ekoizpena (gehienez ere bakoitza 2 minutukoa).
Horietako baterako baliteke 2 edo 3 elkarrizketa grabatu behar izatea.

e Ekitaldian erabiliko diren irudi dinamikoak diseinatzea eta ekoiztea.

e Ekitaldiaren zuzendaritza eta ekoizpena: teknikoekin, artistekin eta aurkezlearekin harremanak,
entseguak, errejidore lanak, ETBrekin koordinatzea...

Enpresak kontratuaren arduradun bat izendatu beharko du Andoaingo Udaleko Euskara Zerbitzuarekin
harremanetan egoteko.

3. — HIZKUNTZA BETEBEHARRAK

Lan horiek denak euskaraz egingo dira, beraz, lan honetarako aukeratzen den enpresaren solaskideak
gaitasuna izango du bere lana euskaraz egiteko, C1 mailaren pareko gaitasuna, hain zuzen ere.

Era berean, enpresak aurkezten dituen idatzizko agiriak ere euskarazkoak izango dira.

4. — BESTELAKO BETEBEHARRAK

Emakume eta gizonen arteko berdintasunari dagokionez:

e Ekitaldian zehar diren aktuazioetan emakume eta gizonen partehartze orekatua bermatuko da, posiblea
den guztietan.

e Era berean, ekitaldian erabiltzen den hizkera ez-sexista izango dela bermatuko da.

Ingurumen irizpideei dagokienez, eszenografiarako erabiltzen diren materialak jasangarriak beharko dute

izan, posiblea den guztietan.

5. - ESZENOGRAFIA, AURKEZLEA ETA AKTUAZIOAK

2. atalean zehazten zen legez, eszenografiarako erabiltzen diren materialak nahiz ekitaldia zuzenduko duen
aurkezlea eta parte hartuko duten artistei dagozkien gastuak Andoaingo Udaleko Euskara Zerbitzuak
hartuko ditu bere gain, xede horretarako aurreikusitako 6.000 euroko aurreikuspenaren (BEZ barne)
barruan.

Eginbidea: Nik, idazkariak, egiten dudana aditzera emateko Baldintza Administratibo Berezien agiri hau
Tokiko Gobernu Batzarrak onartu duela, Alkatetzak eskuordeturik, 2023/05/26an egindako bilkuran
hartutako erabaki bidez.

Behin-behineko Idazkaria

